
D'KOEPPCHEN

Koeppchen (oder Képpchen an der offizieller Schreifweis) ass e Flouernumm um Wor-
mer Bann. Se ldit op enger Héicht vu ronn 250 Meter. Vun der Koeppchen huet een eng
Vue iwwer Wormer am Dall, de Wormerberreg, de Museldall an op Wéncher déi aner
Sdit vun der Musel.

Haut ass et ee vun de schéinsten a beléiftste Point-de-vuen op der Létzebuerger Musel
an doriwwer eraus dem ganze Grand-Duché. D'Koeppchen ass iwwer d'Grenzen eraus
bekannt.

D’Koeppchen ass awer net némmen en touristeschen Highlight, d'Koeppchen och nach
Képp genannt ass och nach eng vun deene renomméiertste Wailagen op der Létzebu-
erger Musel. Dést duerch hir Hanglag, déi no Siiden orientéiert ass. D‘Koeppchen
eegent sech dofir besonnesch qutt fir den Ubau vu Riesling. Duerch de Muschel-
kallek, deen d'Geologie hei dominéiert, kritt de Riesling, deen hei wiisst seng
schéi Mineralitéit, déi dés Wainer ausmécht. Dést an déi optimal Lag vun
de Wéngerten dréit dozou bai, datt d'Wainer vun der Koeppchen zu deene
prestigiéisten a beschte Wainer gehéieren, déi d'Létzebuerger Musel
an hir Wénzer ze bidden hunn.

D'DONATUSKAPELL

D’Kapell op der Koeppchen ass op Initiativ vum Abbé Henri
Werner (1859-1934), deen téschent 1911 an 1929 Paschtouer
zu Wormer war, gebaut ginn. Finanzéiert gouf d'Kapell du-
erch d'Recetté vun engem éffentlechen Opruff un d'lokal
Populatioun, déi och beim Opriichte vun der Kapell ge-
hollef huet.

D’Kapell gouf zu Eiere vum Hellegen Donatus opgeri-
icht an am Joer 1925 ass ugefaange ginn, d'Kapell ze
bauen, déi 1927 faerdeg gouf.

De Relief an der Kapell iwwer dem Altor weist
den Hellegen Donatus. En ass vum Kénschtler
Ernest Wiirth (1901-1976), engem gebiertege

Wormer, sculptéiert ginn.

D’'Monument aux morts an der Kapell gouf
am Joer 1966 a Presenz vum Staatsmi-
nister Pierre Werner ageweit. D'Mo-
nument gouf vum Sculpteur Josy
Jungblut (1911-1979), dee vu Réi-
mech gebierteq war, geschafen.

